
Bildu-Nafarroa parlamentu-taldeari atxikitako foru parlamentari Maiorga Ramírez Erro jaunak informazioa eskatu du hondamendi naturalen eta baliabideak koordinatzearen arloko mugaz gaindiko lankidetzaren zenbait alderdiri buruz (8-14/PES-00092). Hona Lehendakaritza, Justizia eta Barne Departamentuko kontseilariaren erantzuna:

Bat: Mendebaldeko Pinirioan babes zibila lantzeko izenpetutako akordioaren edukia eta helburuak.

Pirinioan gertatzen diren larrialdiei erantzuna emateko sistemak hobetzea komenigarri dela jota, bereziki Iratiko Oihanean, Nafarroako Gobernuko Lehendakaritza, Justizia eta Barne Departamentuak proiektu baten lanketaren aitzindaritza hartu zuen. Proiektu horren garapenean parte hartzen dute Nafarroako Larrialdietako Agentziak (NLA) eta Pirinio Atlantikoen Departamentuko Su-itzaltze eta Salbamendurako Zerbitzuak (SDIS64), Mendebaldeko Pirinioan babes zibila lantzeari begira. Proiektua, "SAFER PYRENEES" izenaren pean, Europar Batasuneko babes zibilerako eta itsas kutsadurari aurre egiteko proposamenetarako laguntzen 2013ko deialdira aurkeztu zen; urte bereko azaroan, finantzatua izateko hautatu zuten, hurrengo web helbidean ikus daitekeen bezala:

http://ec.europa.eu/echo/funding/cp_projects2013_en.htm 

Proiektua finantzatzeko Europar Batasunak exijitzen dituen izapide administratiboen artean ageri da bi bazkideek baterako akordioa sinatzea.

2014ko martxoaren 13an, bazkideen arteko kasuko akordioak sinatu ziren; akordio horietan, izan ere, bakoitzak proiektuan izanen duen inplikazioa zehazten da.

Nafarroako Gobernuaren web atarian, NLAren webgunean, proiektuaren aurkezpena ikus daiteke gaztelaniaz: 

http://www.navarra.es/home_es/Gobierno+de+Navarra/Organigrama/Los+departamentos/Presidencia+justicia+e+interior/Organigrama/Estructura+Organica/ANE/

Edo, bestela:

http://www.navarra.es/NR/rdonlyres/18791ECB-70A0-416B-A9C0-F49EE1266C73/280429/SAFERPYRENNES.pdf

Aurkezpenean adierazi bezala, proiektuaren helburua da larrialdi eta hondamendiei eman beharreko erantzuna hobetzea, eta honakoak jasotzen ditu:

1. Muga aldeko arrisku, baliabide eta azpiegiturei buruzko ezagutza hobetzea.

2. Erantzuteko eragiketen eraginkortasuna hobetzea.

3. Eragiketak direla eta, bi eskualdeen arteko koordinazioa hobetzea. 

4. Herritarren ezagutza eta sentsibilizazioa hobetzea.

Proiektuaren edukia aurkezpen horretan bertan ageri da deskribatuta, eta bost lan nagusi biltzen ditu:

1.-
Arriskuen ebaluazioa: Mendebaldeko Pirinioetako arriskuen izaera determinatuko da eta arriskuari buruzko jokaleku batzuk landuko dira, prestaketa-ekintzak garatzeko oinarri gisa. Arrisku, baliabide eta azpiegiturei buruzko mapetako datu base komunak garatuko dira.

2.-
Protokoloen idazketa: Jarduteko protokoloak definituko dira, horren barrenean eginkizunak, baliabidea, informazio-prozesuak eta mekanismo operatiboak direla. Baterako eragiketa-protokolo horiek betetzeko behar den ekipamendua eskuratuko da.

3.-
Larrialdiko komunikazioen hobekuntza: Pirinioan sare-estaldura txarrena eta arrisku handiena duten tokietan sare-estaldura areagotuko da, eta Pirinio Atlantikoko eta Nafarroako larrialdi zerbitzuetako larrialdi-sareak elkarrekin konektatuko dira.

4.- Gaikuntza eta sentsibilizazioa: Mugez gaindiko babes zibilaren eta suhiltzaileen erakundeei prestakuntza emanen zaie baterako erantzun-protokoloen arloan, eta jendea sentsibilizatzeko materiala landuko da.

5.- Simulazioa: Larrialdiko egoera batean baterako simulazio bat eginen da, eta ezarritako protokoloak aplikatuko dira.

Bi: Aurrekontuan izanen dituen inplikazioak, ukitutako kontusailak adierazita.

Proiektua 2014-2015 aldian garatuko da. Haren kostu osoaren –584.188 euro– % 72.26 –422.125 euro– Europar Batasunak ordainduko du, eta % 27,74 –162.063 euro–, berriz, hiru bazkideek.

Bazkideek proiekturako egiten duten ekarpena bat dator, bere osotasunean, proiektuaren betearazpenerako ukitutako langileen kostuak hari egoztearekin. Ez da kontusailik sortu behar, ez eta gastu-probisio handiagorik ere behar Nafarroako aurrekontu orokor indardunetan, 2014rako luzatutakoetan.

Nafarroako aurrekontu orokorrekin finantzatu beharreko gastuetarako  aurreikuspenaren eta proiektuari lotutako diru-sarreren zenbatekoa, egozpenerako kontusailaren zehaztapenarekin batera, honako taulan ageri dira: 

	Organoa
	Kontzeptua

(Europako proiektuak)
	Kontusaila
	2014
	2015
	GUZTIRA

	ITZG
	Joan-etorri eta bidaia-gastuak 
	070005 05520 3201 467900
	2.965
	2.485
	5.450

	ITZG
	Azterlanak eta lan teknikoak 
	070005 05520 2276 467900
	83.767
	52.734
	136.501

	ITZG
	Bestelako gastu askotarikoak 
	070005 05520 2269 467900
	2.680
	4.020
	6.700

	ITZG
	Ekipamendua 
	070005 05520 6059 467904
	20.583
	11.083
	31.667

	ITZG
	Diru-sarrerak 
	070005 05520 4909 000000
	109.995
	70.322
	180.318

	NLA
	Lokomozioa eta bidaia-gastuak 
	054002 02701 2301 131102 
	4.162
	7.562
	11.725

	NLA
	Azterlanak eta lanak 
	054002 02701 2276 131100 
	38.750
	6.250
	45.000

	NLA
	Bestelako gastu askotarikoak 
	054002 02701 2269 131102 
	1.623
	3.378
	5.000

	NLA
	
	054002 02701 6059 131100 
	
	12.500
	12.500

	NLA
	Diru-sarrerak 
	054002 02700 4909 000000  
	44.535
	17.190
	61.725

	NLA
	Europako diru-sarrerak
	054002 02700 7909 000000 
	
	12.500
	12.500


Hiru: Egin beharreko jardueren eta ariketen zerrenda, ukitutako kidegoak adierazita.

1etik 5era bitarteko eginbehar nagusiak aurrez deskribatu dira; betetzeko egutegia, berriz, hau da:

Lau: Aurreikusitako ebaluazio eta jarraipen formulen eta baliabideen xehakapena, Nafarroako Gobernuko zer arduradunek parte hartuko duten adierazita.

Proiektuaren kudeaketarako eginbehar gehigarri bat aurreikusi da, eta jarraipeneko komite bat sortu da:


[image: image2]
Europar Batasunari, ezarritako uneetan (proiektuko 8 eta 16. hilabeteetan), berri-emateak igorriko zaizkio, hartan exijitutako formatu eta parametroekin.

Honakoak dira proiektuan parte hartuko duten Nafarroako Gobernuko arduradunak:

· Barne zuzendari nagusia

· Informatika eta Telekomunikazio zuzendaria

· NLAko zuzendari nagusia

Maila operatiboan, proiektuaren fase bakoitzean inplikatutako zuzendaritza nagusi guztietako langileek hartzen dute parte.

Europari begira, honakoak dira Nafarroako Gobernuaren ordezkariak: Telekomunikazioen atalburua eta NLAko Su-itzaltze eta Salbamendu Zerbitzuko zuzendaria.

Bost: Operazio horri estaldura ematen dioten mugaz gaindiko akordioak, Nafarroako Gobernuak sinatuak, eta dokumentazioa.

Europako Batzordearekin sinatutako akordioaren (ECHO/SUB/2013/671435)  eta sustatzailearen –Nafarroako Gobernua eta NLA– eta SDIS64ren artean sinatutako elkartze-akordioen kopiak erantsi ditugu, guztiak ere bertsio ofizialean (ingelesez):

Hori guztia, Nafarroako Parlamentuko Erregelamenduaren 186. artikuluan xedatutakoa betetzeko.

Iruñean 2014ko maiatzaren 20an

Lehendakaritza, Justizia eta Barneko kontseilaria: F. Javier Morrás Iturmendi

(Oharra: Aipatutako eranskina eskuragarri dute foru parlamentariek, parlamentu-kudeaketako Ágora sisteman).

